
Annemie makt eur valiezen,
Annemietje pakt de biezen,
Wan z'id u gisteren gezien,

Me de blonde Jozefien

Dus ge weet et nu direct
Z'i geskrjeewt da ze vertrekt

Annemietje pakt eur buzzen
Z'i gezeid je kan se kussen

't Loat mie kod wa dattie doe
Ol z'n gezjever ben ik moe

'k Kan et oak nie goe verstoan
Woarom i j' eur dad angedoan?

Annemie makt eur valiezen,
Annemietje pakt de biezen,
Annemie vult eur sjakosj'n
Annemie pakt eur galosj'n

'k kan et oak nie goe verstoan
Z'i gezei dad e nu gedoan

Annemietje stond te beven
En ze trokt een vrjee roar smoel
'k I ze goe cognac gegeven en
'k Zeie kik, pakt doar ne stoel

'k Woa der jeest nie mee gedien
Moa ze kwam zitt'n ip min knie'n

Z'it eur kljeedje ofgedoan,
En 't e ton ol vantzel(f)s gegoan

'k Hope dajje mie verstoat,
Want ge zit toch minne moat

'k Woa der jeest nie mee gedien
Moa ze zat ol ip min knie'n

Annemie makt eur valiezen,
Annemietje pakt de biezen,
Annemie vult eur sjakosj'n
Annemie pakt eur galosj'n

'k Kan et eigenlijk nie goe verstoan
Moa woarom i j' eur dad angedoan?

